
«АЗҒЫР» ПОЛИГОНЫ АЙМАҒЫНДАҒЫ ХАЛЫҚТЫҢ ТАБИҒИ ҚОЗҒАЛЫС КӨРСЕТКІШТЕРІНІҢ ӨЗГЕРУ 

ТЕНДЕНЦИЯЛАРЫ  
 
«Азғыр» ядролық полигоны Атырау облысы Құрманғазы ауданының солтүстік-батыс бөлігінде орналасқан.  Онда 
1966-1979 жылдар аралығында 17 жер асты ядролық жарылыстар жүргізілген. Қиын табиғи-климаттық 
жағдайымен қатар олар қоршаған орта мен адам денсаулығына жоғары антропогендік жүктемеге әкелді. Мақалада 
осы аймақтағы халықтың табиғи қозғалысына (туу көрсетіші, өлім-жітім және табиғи өсім) баға берілген.  
Түйінді сөздер: туу көрсеткіші, өлім-жітім, табиғи өсім. 
 
Өзектілігі. «Азғыр» ядролық полигоны Атырау облысының солтүстік-батыс бөлігінде орналасқан.  1966-1979 
жылдар аралығында Азғыр аулының қасында 17 жер асты ядролық жарылыстар жүргізілген [1, 2, 3]. 
Ядролық жарылыстардан басқа «Азғыр» полигоны өңірінде 1949 жылдан бастап 90-шы жылдарына дейін әскери 
техниканың сынауы жүргізілген. Осында әуе шабуылына қарсы қорғаныс жүйесі жетілдірілген. Сонымен қатар 
баллистикалық зымырандарды ұшыру жүзеге асырылған және әскери ұшақтардың сынаулары жүргізілген.  
Осының бәрі онсыз да күрделі экологиялық жағдайдың нашарлауына әкеліп соқтырды. Бұл халықтың 
денсаулығына жағымсыз ықпал етті [4, 5, 6]. 
Бұрын жүргізілген зерттеулеріміз нәтижелері бойынша осы өңірде қолайсыз демографиялық үрдістер байқалған [5, 
6]. 
Осыған байланысты өңірде берілген тұрғындардың денсаулық көрсеткіші бойынша мониторинг жүргізу қажеттілігі 
пайда болды. 
Зертеу мақсаты: «Азғыр» ядролық полигон өніріндегі медико-демографиялық жағдайын зерделеу.  
Материалдар мен әдістері. «Азғыр» ядролық полигон аймағына Азғыр және Сүйіндік ауылдық округтары (а.о.) 
жатады.  
Зерттеу барысында статистикалық тұтас әдісі қолданылды. Демографиялық жағдайының талдауы өңірдің 
медициналық ұйымдарының ведомстволық статистикалық есептіліктің деректері бойынша жүргізілді. 
Медико-демографиялық жағдайын талдау өңір тұрғындарының саны, жасы және табиғи қозғалысы бойынша 
жүргізілді.  
Зерттеу нәтижелері. 2015 жылы «Азғыр» ядролық полигон өнірдегі халықтың саны 7135 адам құрады.  2015 жылы 
1990 жылымен салыстырғанда балалардың үлестік салмағы 26,7%-дан 24,8%-ға дейін төмендеді (яғни 1,9%-ға), 
ересектердің үлестік салмағы 67,9%-дан 70,7%-ға (2,8%-ға) өсті. Осы жылдар аралығында ұрпақты болу кезеңіндегі 
әйелдердің үлестік салмағы 33,7%-дан 24,8%- ға дейін (яғни 8,9%-ға) төмендеді.  
Медицина қызметкерлері үшін тұрғындардың табиғи қозғалысының көрсеткіштері, оның ішінде туу көрсеткішінің 
ең үлкен мағынасы бар. Олар әлеуметтік-гигиеналық, экономикалық, экологиялық және генетикалық 
факторлардың өзара әрекеттестіктігін ең анық бейнелеп көрсетеді. 
Зерттелген кезеңінде туу көрсеткіші Қазақстан Республикасында 7,4%-ға, ал Атырау облысында 6,1%-ға тиісінше 
өсті (сурет 1 және сурет 2). 
1990-1999 жылдар аралығында ҚР, Атырау облысының және Құрманғазы ауданының тұрғындарының туу 
көрсеткіштері  төмендегені, ал 2000 жылдан бастап өскені анықталған.  
 

  
Сурет 1 – 1990-2015 жылдар аралығында ҚР, Атырау облысы және Құрманғазы ауданының  

тұрғындарының туу көрсеткіштері (1000 адамға шаққанда) 
 
Сонымен қатар Азғыр және Сүйіндік а.о. тұрғындардың туу көрсеткіштері тиісінше 47,0 және 39,8 %-ға төмендеді 
(сурет 2). 2015 жылы зерттеу өңіріндегі туу көрсеткіші республикалық, облыстық және аудандық көрсеткіштерден 
1,7 еседен астам болды. 



 

 

 
Сурет 2 – 1990-2015 жылдар аралығында Азғыр және Сүйіндік а.о.  тұрғындарының  

туу көрсеткіштері (1000 адамға шаққанда) 
 
1990-1996 жылдары аралығында «Азғыр» ядролық өңірі тұрғындарының өлім-жітімі жоғарылаған, ал кейінгі 
жылдары төмендеген (суреттер 3 және 4).  

 
Сурет 3 – 1990-2015 жылдар аралығында ҚР, Атырау облысы және Құрманғазы ауданының  

тұрғындарының өлім-жітімі (1000 адамға шаққанда) 
 

  
Сурет 4 – 1990-2015 жылдар аралығында Азғыр және Сүйіндік а.о.  тұрғындарының  

өлім-жітіміні (1000 адамға шаққанда) 
 
Азғыр және Сүйіндік а.о. туу көрсеткішіне сәйкес халықтың табиғи өсімі тиісінше 52,3 және 60,0%-ға төмендеді. 
1990 жылы табиғи өсім өңірде республикалық, облыстық және аудандық көрсеткіштерден жоғары болса 2015 
жылы төмен болғаны анықталды (суреттер 5 және 6). 



 

 

 
Сурет 1 – 1990-2015 жылдар аралығында ҚР, Атырау облысы және Құрманғазы ауданының  

тұрғындарының табиғи өсімі (1000 адамға шаққанда) 

 
Сурет 6 – 1990-2015 жылдар аралығында Азғыр және Сүйіндік а.о.  тұрғындарының  

табиғи өсімі (1000 адамға шаққанда) 
 
Қорытынды. Осылайша, «Азгыр» ядролық полигонының өңірінде медициналық-демографиялық жағдай қолайсыз. 
1990-2015 жылдары туу көрсеткіші және табиғи өсімі төмендегідей анықталған. Сонымен қатар ҚР, Атырау облысы 
және Құрманғазы ауданы бойынша туу көрсеткіштері керісінше жоғарылауда. Зерттелген өңірде халықтың өлім-
жітім көрсеткіштері бір деңгейде, ал республикада, облыста және ауданда төмендеуде.  

ТЕНДЕНЦИИ ИЗМЕНЕНИЯ ПОКАЗАТЕЛЕЙ ЕСТЕСТВЕННОГО ДВИЖЕНИЯ  
НАСЕЛЕНИЯ В РЕГИОНЕ ПОЛИОНА «АЗГЫР» 

 
Резюме: Ядерный полигон «Азгыр» расположен в северо-западной части Курмангазинского района Атырауской 
области. На нем с 1966 по 1979 гг. было произведено 17 подземных ядерных взрывов. Наряду со сложными 
природно-климатическими условиями это привело к повышенной антропогенной нагрузке на окружающую среду и 
здоровье человека. В статье дана оценка показателей естественного движения населения (рождаемость, смертность 
и естественный прирост населения) в регионе. 
Ключевые слова: рождаемость, смертность, естественный прирост населения 

TENDENCIES OF CHANGE OF INDEXES OF NATURAL DRIVING IN NUCLEAR POLION'S REGION «AZGYR» 
 
Resume: The nuclear Azgyr test site is located in a northwest part of Kurmangazinsky district of the Atyrau region. It was 
carried out 17 underground nuclear explosions from 1966 to 1979. Along with difficult climatic conditions that led to the 
increased anthropogenic load on the environment and human health. The article assesses the indicators of the natural 
movement of the population (births, deaths, and natural population growth) in the region. 
Keywords: fertility, mortality, natural population growth 


